
ELANİ‐RƏSMİ
[RƏSMİ ELAN]

Acil ehtiyacat [ehtiyaclar] və istimdad [kömǝk istǝmǝk] üçün
telefonla gündüzləri 25‐80, gecələri 6‐23 nömrǝli Polis Müfəttişi‐
Ümumiliyinə [Baş Polis Müfǝttişliyinǝ] müraciət ediniz.

AZƏRBAYCAN ŞURAYİ‐MİLLİ RƏYASƏTİNDƏN 

Azǝrbaycan Cümhuriyyǝti Hökumǝtinin qǝrarına vǝ Heyǝti‐
Vükǝla Rǝisi Fǝtǝli xan Xoyski müraciǝtinǝ binaǝn [ǝsasǝn],
Azǝrbaycan Şurayi‐Millisinin noyabrın 16‐sında iniqad edǝcǝyi
[tǝşki l edilǝcǝyi, qurulacağı] bütün Azǝrbaycan vǝtǝndaşlarına elan
ilǝ bǝrabǝr, Şurayi‐Milli ǝzasının [üzvlǝrinin] yövmi‐mǝzkurda [deyi ‐
lǝn gündǝ] Bakıda bulunmalarını rica edirǝm. Hǝr nǝ sǝbǝbdǝnsǝ
xüsusi dǝvǝtnamǝ alammamış olan ǝzanın işbu elannamǝ ilǝ iktifa
etmǝlǝri [kifayǝtlǝnmǝlǝri] müstǝdadır [xahiş olunur].

Azǝrbaycan Şurayi‐Millisi Rǝisi Rǝsulzadǝ Mǝhǝmmǝd Əmin

İNNA LİLLAHİ VƏ İNNA İLEYHİ RACİUN

Mollapaşa Əbdülhüseynzadǝnin qardaşı vǝ ǝmisi oğlu, Hacı
Mǝhǝmmǝd Kazımzadǝ vǝ Mǝşhǝdi Mǝhǝmmǝd Şükürzadǝnin
dostları Mǝmi vǝ Sǝidullanın üç nǝfǝr arxadaşlarıyla bu il Qurban
bayramının günü Quba mahalında  Çǝrçi kǝndindǝ zalım qatillǝr
tǝrǝfindǝn fǝcianǝ bir surǝtdǝ qǝtl olduqlarını öz qövm‐ǝqrǝba vǝ
dost‐aşnalarına elan edir. Pǝsmǝzar hǝmin sǝfǝr ayının 9 vǝ 10‐unda
Quba meydanında Mǝşhǝdiyevin karvansarasında olacaqdır. 

ELANİ‐RƏSMİ
[RƏSMİ ELAN]

Polis Müfəttişi‐Ümumiliyindən
1. Əvvəlcə dəxi elan olunduğu üzrə qadın, erkək, bilcümlə [bütün]

erməni əhalinin Tiflis, İrǝvan və sair hər hangi məmaliki‐xariciyyəyə
[xarici mǝmlǝkǝtǝ] əzimətləri [gedişlǝri] tamamən sərbəstdir.

2. Əzimət edəcəklər səyahət vərəqələrini almaq üzrə Polis
Müfəttişi‐Ümumiliyinə müraciət edəcəklərdir.

3. İşbu əsər tarixi‐elandan [elan tarixindǝn] etibarən beş gün
Bakıda müntəşir [nǝşr olunan] bilümum [bütün] qəzetǝlərlə nəşr
ediləcəkdir.

ELANİ‐RƏSMİ
[RƏSMİ ELAN]

Azərbaycan Polis Müfəttişi‐Ümumiliyindən 
Bütün Bakı şəhəri ilə Balaxana və Sabunçu məntəqələrində

idareyi‐örfiyyə [fövqəladə vəziyyət] dolayısıyla gecə saat on ikiyə
qədər əvvəlcə verilən sərbəsti müddəti, bu gecədən etibarən nisfül‐
leyldən [gecə yarısından] sonra saat ikiyə qədər təşmil olunmaqla
[şamil edilməklə], hər kəsin gecələri saat ikiyə qədər xaricdə buluna
biləcəyi və ancaq ikidən sonra xaricdə görüləcəklərin dərdəst
ediləcəyi [saxlanılacağı] bilümum [bütün] əhaliyə məlum olmaq üzrə
elan olunur. 

ELAN

Salyan qışlasındakı [kazarmasındakı] əsgərlərimiz üçün döşək,
yorğan, yastıq, kravat, pamuqlu kaftan, corab kimi əşyaya ehtiyac
pək artıqdır. Bu xüsusda əsgər sevən və istəyən əhalinin də müavinə‐
tini [kömǝyini] rica edirik. Bu kimi əşyadan verə biləcəklərin Salyan
qışlasındakı Azərbaycan Alay Komandanlığına məlumat vermələri və
bu işə camaatın öz aralarında köməkçi dəstələri qayıraraq böyük
yardımda bulunmaları təvəqqe olunur. Yardımda bulunacaqların
isimləri ilə verdikləri əşya qəzetǝlərlə xalqa elan ediləcəkdir. 

İkinci Azərbaycan Firqəsi [diviziyası] ləvazim rəisi: Binbaşı Nuri

QİSMİ‐RƏSMİ
[RƏSMİ HİSSƏ]

AZƏRBAYCAN HÖKUMƏTİNİN QƏRARDADI

Azərbaycan dairəsindən kənara aparılan ev şeyləri gömrük ver‐
gisindən azad edilirlər. Müəyyən miqdardan artıq olan qızıl, gümüş
və qeyri qiymətli şeylərdən, qiymətinə münasib 30 faiz vergi
alınacaqdır.

Şöbə rəisi:  A. Çexovski

MAARİF NƏZARƏTİ ƏMRLƏRİ

9 təşrini‐sani 1334 
Nömrə 103
Həmin sənə təşrini‐saninin  ibtidasından [ǝvvǝlindǝn] Yakov

Mixayloviç Sırışev Bakı İkinci Realnı məktəbinə müəllim təyin olunur. 
Nömrə 104
Reyhan xanım Axundovanın səhhəti düzələnə qədər müvəqqəti

olaraq Rəxşəndə xanım Axundova Müqəddəs Nina məktəbinin birin‐
ci sinfində tədrisə buraxılır.

Nömrə 105
Həmin sənə təşrini‐saninin ibtidasından Konstantinov Təqsimi‐

Ərazi (Mejevoy) Darülülumunu [Konstantinov Torpaq vǝ
Xǝritǝçǝkmǝ İnstitutunu] bitirmiş olan Arkadi Abramoviç Kaçan, Bakı
Birinci Realnı məktəbində ülumiriyaziyyə tədrisinə buraxılır.

Maarif naziri: N. Yusifbəyli

ZİRAƏT NƏZARƏTİNİN 
[KƏND TƏSƏRRÜFATI 

NAZİRLİYİNİN] 
ƏMRİ

9 təşrini‐sani 1334 
Nömrə 93 
Ziraət Nəzarəti dəftərxanasının müdirlik vəzifəsini ifa edən

Şimakovski gələnə qədər Ziraət İdarəsi naçalniki Şpitalski öz vəzifəsi‐
ni aparmaqla bərabər, təşrini‐saninin [noyabrın] ibtidasından
[ǝvvǝlindǝn] dəftərxana müdirliyi vəzifəsini ifa etməyə buraxılır.

Nömrə 94
Həmin təşrini‐əvvəlin [oktyabrın] 15‐indən Gəncə quberniya

zemstvo aqronomu Yusif bəy Əbdürrəhman Ziraət Nəzarətinin Kənd
və Fəlahət [Kǝnd Tǝsǝrrüfatı vǝ Kǝnd Tǝsǝrrüfatı Sǝnayesi] şöbəsinə
aqronom təyin edilir.

Nömrə 95
Bu tarixdən Kənd və Fəlahət müdirliyi vəzifəsinin ifası

müvəqqətən Ziraət Nəzarəti aqronomu Yusif bəy Əbdürrəhmana
həvalə edilir.

Ziraət nairi X. Sultanov

TELEQRAF XƏBƏRLƏRİ

‐ Almaniya mətbuatının verdiyi xəbərlərə görə, Belçikadan ötrü
elan edilən əfvi‐ümumi [ümumi ǝfv] əsasına müvafiq, Almaniyada
olan Belçika dinc əhali əsirlərinin azad edilməsi haqqında
binagüzarlıq edilmişdir [sǝrǝncam verilmişdir].

* * * 
‐ Təşrini‐saninin [noyabrın] 6‐sında məsaili‐cariyyə [cari

mǝsǝlǝlǝr] müzakirəsi üçün Reyxstaq Sosial‐Demokrat Firqəsinin
[Almaniya Sosial‐Demokrat Partiyasının] təcili iclası vaqe olmuşdur.
Məzkur [adı çǝkilǝn] firqə başçıları alman fəhlə sinfinə bir müraciət‐
namə buraxaraq deyir ki, sülh yaxınlaşdığına binaən [görǝ],
demokratik azadlığın genişlənib möhkəmlənməsi üçün əhalini və
tərxis edilən əsgərləri kifayət qədər ərzaqla təmin etmək tədbirləri
görülməsi lazımdır. Böylə bir zamanda fəhlə qüvvələrinin ayrılmasıy‐
la qardaş öldürücü ixtilaflara kök salmaq imkanı verilməməsi və
məsuliyyətsiz adamların səsinə və məsləhətinə qulaq asılmaması
fəhlələrə təklif edilir. Berlin qəzetǝləri yazırlar ki, Sosial‐Demokrat
Firqəsinin hər iki cərəyanı başçıları arasında firqənin hər iki
dəstəsinin birləşməsi qərarı qəbul edilmişdir. Bu məqsədlə intixab
edilmiş [seçilmiş] olan saziş komissiyasının bu günlərdə birinci iclası
vaqe olacaqdır. 

* * * 
‐ Lvovdan Krakova gələnlərin rəvayətinə görə, bu şəhərdə ukray‐

nalılar ilə polyaklar arasında mübarizə davam etməkdədir. Küçələrdə
atışma vaqe olur. 

* * *
‐ Zalsburqdan keçib getməkdə olan Bavariya əsgərləri, məhəlli

[yerli] məmurlar tərəfindən dayandırılmışlardır. Məhəlli məmurlar
bu əsgərlərin Tiroldan keçib getmələrinə və dəmiryolundan istifadə
etmələrinə mümaniǝt  [maneǝ] göstərmişlərdir. Alman əsgərləri
güclə keçib gedəcəklərini izhar etmişlərdir. Bu münasibətlə Bavariya
Hərbiyyə vəziri Tirol Milli Şurasına teleqraf edib, bu əsgərlərin
buraxılmalarının lazım olduğunu xəbər vermişdir. Çünki bu əsgər‐
lərin hərəkatında Tirol haqqında heç bir düşmənanə məqsəd
olmayıb, Avstriya ilə əqd ediləcək [imzalanacaq] sülhdən sonra açıq
qalacaq Bavariya sərhədinin mühafizəsi məqsədini təqib etməkdə‐
dir. Hələ ki, alman əsgərlərinin qabaq hissəsi gəlib, ümdə qüvvələr
dalınca gəlməkdədirlər. Bunlar buraxılmadığı zaman silahla iş gör‐
məyə məcbur olacaqlardır. Qərb cəbhəsində olan Avstriya əsgər‐
lərinin vətənlərinə qayıtmalarına imkan vermək üçün Bavariya
sərhədinin mühafizəsi lazımdır. 

* * *
‐ Almaniya qışlalarında [kazarmalarında], ələlxüsus Berlində nəşr

edilən [yayılan] vərəqələrdə əsgərlər ictimai inqilaba və müstəqil
kommunist firqəsi təşkil etməyə dəvət edilirlər. Ciddi təftişlər
sayəsində mühəqqəq edilmişdir [dǝqiqlǝşdirilmişdir] ki, bu vərəqlər
Rusiyada çap edilib Şura Hökumətinin nümayəndələri tərəfindən
Almaniyaya gətirilməklə, Rusiya səfarətxanası üzvləri tərəfindən
nəşr edilmişlərdir [yayılmışdır]. Şərqdə olan Almaniya ordusu arasın‐
da bu intibahnamələr [tǝbliğat vǝrǝqǝlǝri] yoxdur. Berlində nəşr
edilən sosialist qəzetǝləri yazırlar ki, alman millətinin əqli‐səlimi
[sağlam mǝntiqi, mühakimǝsi] bolşevizm yolu ilə getməyə imkan
verməz. Bütün Berlin qəzetǝləri Rusiya bolşeviklərinin hərc‐mərclik
hərəkatı əleyhinə ciddi tədbirlər ittixaz edilməsini [tǝdbirlǝr görül‐
mǝsini] tələb edirlər. 

* * *
‐ Təşrini‐saninin [noyabrın] 6‐sında Şura Hökumətinin

nümayəndəsi İoffe xüsusi qatar ilə Berlindən əzimət etmişdir [yola
düşmüşdür]. Alman sərhədinə qədər onu qraf Saurman müşayiət
eyləmişdir. Berlində olan bolşevik teleqraf acentəliyi qapanıb, hamı
kağızları və işləri möhürləndikdən sonra polisin ixtiyarına verilmişdir. 

SÜLH ƏTRAFINDA 

Sülh müzakiratı [müzakirǝlǝri]
“F. T.”  qəzetǝsinin məlumatına görə, sülh müzakiratında iştirak

etməkdən ötrü Almaniya tərəfindən sabiq Haaqa (Lahey) Sülh
Konfransı hərbi nümayəndəsi general fon Qundel, general‐mayor
fon Vinderfeldt, Parisdǝki sabiq hərbi attaşe fon Hints, Xariciyyə
Nəzarətinin sabiq baş katibi və kontradmiral Meurer təyin edilmişlər. 

Almaniya müvəkkillərinin [nümayǝndǝlǝrinin] qərbə getməsi
mütarikə [atǝşkǝs] məsələsinin təcili sürətdə irəliləyəcəyini göstərir.
Hərbi kabinə Vilsonun cavab notasını müzakirə etməklə iştiğal edir
[mǝşğul olur].

Mütarikə 
Cümə günü təşrini‐saninin 8‐ində gündüz saat üç radələrində

Tiflisdə müharib tərəfeynin [savaşan iki tǝrǝfin] mütarikə [atǝşkǝs]
əqd etdiklərini [imzaladıqlarını] təsdiq edici məlumat alınmışdır.
Rəsmi surətdə elan edilmək gözlənir. Bununla bərabər, alman
qoşunlarının Avstriyanın nemes cəhətlərini [tǝrǝflǝrini] işğal etməsi
xəbəri də alınmışdır.

Almaniya ilə mütarikə şəraiti haqqında 
Müttəfiqlərlə Almaniya arasında əqd ediləcəyi [imzalanacağı]

təsəvvüratdan və mümkünatdan ədd [hesab] edilən mütarikə şəraiti
haqqında düşmən və bitərəf dövlət mətbuatında verilən xəbərlər mət‐
buat tərəfindən böylə təfsir edilməkdədir [yozulmaqdadır] ki, çox vaxt
bir‐birinə zidd olan bu xəbərlər Almaniyada təcrübə iqdamatı [addım‐
ları] hesab edilməkdədir. Bu qərarla onların tələbatda [tǝlǝblǝr
qarşısında] nə qədər geri çəkiləcəklərini bilmək istəyirlər. Neçə gün
bundan irəli “Hamburqer Fremdenblat”ın ədalətli bəyanında deyilir ki,
bu xəbərlərə Almaniya dairələrində yuxarıdakı mə‐nadan başqa qeyri
bir məna verilmir. Bununla bərabər, bu xəbərlərin düşmənimiz[in]
məmləkətində məsuliyyətli dairələrdən və ya öz hökumətlərinə
müəyyən nüfuz göstərmək istəyən, qeyri bir mənafeyi olan firqələrdən
buraxılmasını itminani‐tam ilə [tam bir ǝminliklǝ] söyləmək olmaz.

ERMƏNİ‐GÜRCÜ MÜNASİBATI 

Gürcü Parlamanında 
(dünənki nömrədən mabəd) 

Biz xətti‐müstəqim vasitəsilə [birbaşa] generala üç sual verdik:
1. Doğrudurmu ki, fǝrari [qaçqın] ermənilər ölkələrinə

buraxıldıqları halda siz mümaniət [maneçilik] göstərirsiniz?
2. Doğrudurmu ki, fǝrari ermənilərin ərzaq və mühümmatı

[lǝvazimatı] həcz [müsadirǝ] edilir?
3. Karçikyanla Məlik‐Malayans nə səbəbdən tövqif [hǝbs]

edilmişlər?

İşbu suallara general böylə cavab verdi:
1. Türklər Tiflisdə xüsusi komissiondan vəsiqəsi olmayanları

buraxmaq istəmirlər. Fǝrarilər özləri getməyə hazırdırlar.
2. Əkmək həcz edilməmişdir. Bir dəfə qoşundan ötrü əkmək

gecikmişdi. Fǝrarilərdən qərz [borc] surəti ilə əkmək alındı, fəqət
yenə qaytarılmışdır.

3. Karçikyan ilə Məlik‐Malayans əhalini döymək, Axalkalak,
Axıska qəzalarının gürcülərə verilməsini qəbul etməyərək gürcülər
əleyhinə təbliğatda bulunduqlarından naşi [ötrü] tövqif [hǝbs]
edilmişlər. Bir neçə başqaları da vardır ki, ermənilərin göstərdiyi üzrə
fənalıq yapmışlar. Bunların da tövqifi üçün lazımi binagüzarlıq
edilmişdir [sǝrǝncam verilmişdir]. 

Şimdi mən “Menabdi” cəmiyyətinin kağızını almışam. Bunlar
erməni papazı [keşişi] Ohanes Aramyansı gürcü hökuməti əleyhinə
təbliğat yapmaqla, gəncləri təşviq etməkdə müttəhim edirlər
[günahlandırırlar]. Papazı tövqif edərək, istintaqdan sonra Tiflisə
göndərmək əmrini vermişəm. Bir çox başqa yerlər[in] erməniləri də
rica edirlər ki, böylə mübəlliğləri [tǝbliğatçıları] tövqif və həbs
etməklə onları fəna təsirdən qurtarsınlar. Bizim, fərarilərin
ölkələrinə qayıtmalarına mane olmamız məsələsi adi bir yalandır.
Həqiqəti bilməkdən ötrü adam göndərin.

Generaldan aldığımız cavab böylə... Hökumət və general fərari ‐
lərin qayıtmalarına mümaniət [maneçilik] göstərməmişlərdir.
Bunların getməmələrinin səbəbi odur ki, türklər buraxmırlar. Bunu
həpsi bilir. Qaçqınlara müavinǝt [kömǝk] qəsdi ilə göndərilmişlər
siyasət yürütməklə əhalini Gürcüstan əleyhinə qalxızırlar. Biz bir çox
xainləri də tanıyırıq ki, Axıskaya qayıtdıqdan sonra öz xoflarından
Gürcüstan əleyhinə fəaliyyətdə bulunurlar. 

Bir para erməni mübəlliğləri də bir tərzlə işləyirlər. Fəqət xalqın
ağlı bunu qəbul etmək istəmədiyindən, böylə mübəlliğlərdən xilas
olmaq tələb edirlər. Hökumət də, general da fərarilərin qayıtmasına
mümaniət göstərməmişlər. Fəqət burada başqa məsələ olduğu
anlaşılır. Bunlar erməniləri həyəcana gətirməklə, başqa bir məqsəd
yürütmək istəyirlər. Bunlar müfǝttinlik [fitnǝkarlıq] torunu qurmaq
xəyalındadırlar. Məzkur [adı çǝkilǝn] heyət üzvlərindən biri də tram‐
vay xidmətçilərindən idi. Bu zat Qori qəzasından idi. O deyir ki, bu
vaxtadək gürcülərlə ermənilər miyanında [arasında] gərginlik
görülməmişdi. Fəqət şimdi əhval dəyişmişdir. Bu zat, işbu gərginliyi
aradan qaldırmaqdan ötrü lazımi iqdamatda bulunmağı [addımlar
atmağı] rica və istirham [xahiş] edirdi. 

Qaçqınlar buraya iki tərəfdən gəlmişlər: Axalkalak və Axıska
qəzaları, İrəvan quberniyası və Türkiyədən. İrəvan fərariləri Tiflisdə,
Axalkalak və Axıska qaçqınları isə Bakurianidǝ yerləşmişlərdir.
Bunların miyanında [arasında] gürcü, assuri, rum və başqaları da
vardır. Biz bunlar miyanında təfavüt qoymayırıq. Tiflisdə 40.000‐ədək
qaçqın cəm olmuşdur. Sari əmraz [yoluxucu xǝstǝliklǝr] qorxusun‐
dan Tiflis Bələdiyyəsi bunları şəhərdən 300 çağırım məsafəyə
göndərmək məcburiyyətində qalmışdır. Bunlar üçün o yer pək əlver‐
işlidir. Su, ev, hava və qeyrǝ [ilaxır]... Oradakı qaçqınların ümumi
hesabı 40.000‐dən 6.000 qalmışdır. 

Başqaları nerəyə getmişlər? Erməni siyasiyyununa
[siyasǝtçilǝrinǝ] böylə sual versək “ölmüşlər” eşidəcəyiz. Halbuki
bunların əksəri Tiflis əhalisi ilə qarışmışdır. Bakuriani dairəsində bun‐
ların hesabı 80.000‐ə yavuq idi. Hal‐hazırda 25.000‐ədək qalmışdır. 

Mabaqisi [qalanı] isə qismən ölmüş, qismən Surami, Borjomi və
Tiflisdə yerləşmişlərdir. Böyləliklə, qaçqınların dörddən üç hissəsi
yerləşmişlərdir. 

Mərkəzi düşərgah “Beynənnəhreyn” və Gürcüstan Hökumətinin
qaçqınları buraxmaq istəmədiyi məsələlər adi bir müfǝttinlikdǝn [fit‐
nǝkarlıqdan] başqa bir şey deyildir. Qaçqın məsələsinə əvvəlindən
bu vaxta kimi biz bir nəzərlə baxmışıq, bizim təsəvvürümüzə görə,
qaçqınlar ölkələrinə qayıtmalı idilər. İrəvan qaçqınlarına gəldikdə,
biz inanırdıq ki, Ermənistan onları geri aparacaqdır. Çox zaman yol
yox idi. Şimdi yol açılmış, fəqət bunlar getmələri üçün müavinǝt
diləyirlər. Hərgah burada “Beynənnəhreyn” təşkil ediləcək olarsa, bu
onların “Beynənnəhreyn”ləri olacaqdır. (Alqış) 

Biz ermənilərin tək‐tük qalmaları əleyhinə bir təşəbbüsat yap‐
mayırız. Fəqət külli surətdə Gürcüstan köylərində qalmalarına
köylülər razı deyillər. Köylülər torpaq istənilməyindən xof edirlər. Biz
yerlilərlə qaçqınlar miyanında [arasında] toqquşma yaratmaq
istəmədik. Çünki böylə olsaydı, düşmənlərimiz “Beynənnəhreyn” ya‐
radılmasını deyə[rǝk] iddia edəcəklərdi. Əlavə, bunun başqa
səbəblərdən naşi [ötrü] həlli namümkün idi. Biz qaçqınları Qarayazı,
Cavaxetidə yerləşdirmək fikrinə düşdük. Fəqət havanın dəy‐
işməsindən dolayı bunların miyanında [arasında] xəstəlik və ölüm o
qədər artdı ki, özlərinin ricası ilə geriyə qaytarılmaq
məcburiyyətində qaldılar. Tsalka və Atsxur  dairələrində də bir çox
qaçqın gürcülər yerləşmişlər ki, əhvalları ermənilərin əhvallarından
eyi deyildir. Fəqət biz heç bir təfavüt qoymaq istəmirik. 

Biz qaçqınların əhvalını yaxşılaşdırmaq təşəbbüsatına düşdük.
Bundan ötrü də Türkiyə mürəxxəsliyi [nümayǝndǝliyi] ilə görüşməli
idik. Temmuzun [iyulun] 22‐sində Üçüncü Türk Ordusu komandanı
Əsǝd paşaya müraciətən fərarilərin geri Axıska və Axalkalak qəzaları‐
na qayıtmasına izin verilməsini rica etdik. Bu notanın surəti
Azərbaycan Hökumətinə və fon Qressǝ verilmişdir. Eylülün
[sentyabrın] 2‐sində Tiflisə yeni Türkiyə mürəxxəsi Əbdülkərim paşa
gəldi. Eylülün 6‐sında biz buna da nota təqdim etdik. Eylülün 8‐ində
Əbdülkərim paşa bizə xəbər verdi ki, notanı Türkiyə Hökuməti Əsǝd
paşaya göndərmişdir. Bu zat, işbu məsələnin həllinə itminan bəs‐
lədiyini [arxayın olduğunu], özünün sülh və dostluq vasitəsi
olduğunu bizə söylədi. Eylülün 11‐ində Əbdülkərim paşa bizə bir
nota verərək, Borçalı qəzasında 11 köyün müsəlmanlara qaytarıl‐
masını tələb etdi. Müsəlmanlar buradan fərar etmişlərdi. Biz buna
şadlıqla razı olaraq, əvəzində Axıska və Axalkalak qaçqınlarının yer‐
lərinə qayıtmalarını rica etdik. Bu barədə Çxenkeliyə də Berlində
təşəbbüsatda bulunmasını xəbər verdik. Təşrini‐əvvəlin [oktyabrın]
26‐sı və təşrini‐saninin [noyabrın] 6‐sında Əbdülkərim paşa təklif
etdi ki, iki türk zabiti və birər gürcü və erməni nümayəndələrindən
ibarət bir komission təşkil edilsin. İşbu komission təşkil edilmiş,
fəaliyyətə də başlamışlar. 

Əlavə, biz Ermənistanla mükatəbə[yǝ] də [mǝktublaşmağa,
yazışmağa da] davam edirdik. Biz Ermənistan nümayəndəsi
Camalyana müraciətlə, soyuqlar hülulundan [düşmǝsindǝn] dolayı
qaçqınlar işinin bir an əvvəl həllini rica etdik. Bir hissəsini Gürcüstan,
bir hissəsini Ermənistan, bir hissəsini özümüz yerləşdirəcəyimizi
dəröhdə etdik [öhdǝmizǝ götürdük].  Ermənistan Hökuməti bizə
xəbər verdi ki, bundan ötrü Türkiyə Hökuməti ilə müzakirə davam
etməkdədir. 

Bunu da əlavə etməlidir ki, bir dəfə də olsun, Ermənistan
Hökuməti, qaçqınları Gürcüstanda yerləşdirməkdən ötrü bizə
müraciət etməmişdir. Bərəks [ǝksinǝ], bunlar da bizimlə şərik idilər.
İş böylə olmuşdur. Bizim düşmənlərimiz müfǝttinanǝ hərəkatda
bulunmaqla millət müharibəsi salmaq və öz layihələrini, qara fikir‐
lərini yürütmək istəmişlər. Fəqət biz buna razı olmarız. 

Biz Azərbaycan və Türkiyədə olan hadisata [hadisǝlǝrǝ]
Gürcüstanda yol verməyəcəyiz. (Ümumi alqış) Bizim əlimizdə
Daxiliyyə Nəzarətinin qaçqınlara kömək etməkdən ötrü verdiyi əmr‐
lər mövcuddur. Baxınız, bunların əvəzində bizim aldığımız təşəkkür‐
lər Tiflis və ətrafında əleyhimizə yürüdülən təbliğat olmuşdur.
Bizdən nə kimi tədabir ittixaz etdiyimiz [tǝdbirlǝr gördüyümüz] soru‐
lur. Hökumət bu işlərə xitam verməyi [son qoymağı] qət etmişdir

(Gurultulu alqış). Hökumət fitnəyə yol vermək istəmədiyi üçün lazı‐
mi tədbirlər ittixaz edəcəkdir.  

Axşamkı iclasda Parlaman ictimaiyyuni‐amiyyun [sosial‐
demokratlar] tərəfindən təklif edilən işbu qərarı qəbul və təsdiq
etmişdir. Tiflis erməni qəzetələrinin təşviqatı münasibətilə Sosial‐
demokratiya fraksiyasının istizahı [sorğusu, izahat tǝlǝbi] və
Hökumətin izahatını dinləyərək, Parlaman qeyd edir ki, tamamilə
yalan xəbərlər əsası üzərinə qurulmuş olan bu təşviqat ancaq
Gürcüstanın istiqlaliyyətinə və demokratik üsuli‐idarəsinə bir ölüm
zərbəsi endirmək qəsdi ilə icra edilir. Parlaman ümidvar olur ki,
Hökumət bu təhlükəyə diqqət verir və iki qardaş millət arasında qan
tökülməsinə bais ola biləcək təşviqatda bulunanlar müqabilinə var
qüvvəsi ilə mübarizə edəcəkdir. Parlaman Hökumətə etimadını izhar
[bildirmǝklǝ], müzahirətini [kömǝyini] vəd etməklə, növbəti məsə‐
lələrin müzakirəsinə keçir.

QƏZETƏLƏRDƏN 

Dövlətlər və bolşeviklər 
Müharib [savaşan] dövlətlər nümayəndələrinin Berlində iniqad

etmiş [baş tutmuş] xüsusi müşavirəsində bolşeviklərin əleyhinə çıx‐
maq məsələsi lüzumu müzakirə edilmişdir. Məsələni Etilaf
nümayəndələri qalxızmış, rus nümayəndələri isə bu uğurda ciddən
çalışmışlardır. Müşavirə qət etmişdir ki, bolşevizmə intiha [son] ver‐
məlidir. 

Bolşevizm tədhişinin [terrorunun] səmərələri [nǝticǝlǝri] Avropa
və Amerika ictimai vicdanını incidir. Müşavirə qət etmişdir ki, bolşe‐
vizm əleyhinə bütün kiçik dövlətlər belə çıxmalıdırlar. Bundan ötrü
də Rusiyaya bütün Etilaf dövlətləri kimi, Mərkəzi Avropa dövlətləri
də müavinətdə [kömǝkdǝ] bulunmalıdırlar. Təsəvvür edilmişdir
[nǝzǝrdǝ tutulmuşdur] ki, bütün düvəli‐müəzzəmə [bütün böyük
dövlǝtlǝrin] qoşun qitəatından [hissǝlǝrindǝn] mürəkkəb
beynəlmiləl bir ordu təşkil edilsin. İşbu ordu təşkili Vilsona həvalə
edilmişdir. 

Amerika siyasiyyunu [siyasǝtçilǝri] ilə edilən mübadileyi‐əfkar‐
dan [fikir mübadilǝsindǝn] anlaşılmışdır ki, Amerika dəvairi‐rəs‐
miyyələri [rǝsmi dairǝlǝri] dəxi bolşevizm əleyhinə çıxmaq tərəf‐
darıdırlar. Vilson işbu təşəbbüsü ən yaxın zamanda öhdəsinə götü‐
rəcəyini bildirmişdir. 

Kadet dairələrində 
Kadet firqəsinin Kiyevdəki baş komitəsi əhvali‐hazirəni [hazırkı

vǝziyyǝti] müzakirə etdikdən sonra bir qətnamə çıxarmamışdır.
Əksəriyyət Rusiyada milli mərkəz tərǝfdarıdır. İşbu mərkəz
gələcəkdə Sülh Konqresində Rusiya tərəfindən iştirak edəcəkdir. 

Danışıldığına görə, işbu mərkəz Kiyev olmalı imiş. Nümayəndələr
isə müəyyən siyasət tərəfdarı olmaları ilə bərabər, firqə mən‐
subiyyəti dərnəzər edilməməli [nǝzǝrǝ alınmamalı] imiş. 

Alınan məlumata görə, Moskva kadet dairələri Kiyev ilə bu
məsələdə həmrəydirlər. 

Kiyev kadet dairələrində Rusiyanın Sülh Konfransına nümayəndə
göndərməsi məsələsi müzakirə edilmişdir. Əksəriyyətin tələbinə
görə nümayəndələr Qosudarstvenni Duma əzasından [Dövlǝt
Duması üzvlǝrindǝn] olmalıdır.

Zaqafqaziyalıların alman darülfünunlarına qəbulu 
Qafqaziyada olan alman heyəti xəbər verir ki, Almaniya Maarif

Nəzarəti Azərbaycandan, Gürcüstandan və Ermənistandan Almaniya
darülfünunlarına və ali məktəblərə daxil olmaqdan ötrü bir neçə
tələbə göndərilməsinə razı olmuşdur. Bununla Almaniya Hökuməti
əlavə edir ki, bu tələbələr öz təhsilləri haqqında ancaq alman dilinə
tərcümə və təsdiq edilmiş şəhadətnamələri təqdim etməklə darülfü‐
nunlara və ali məktəblərə qəbul ediləcəklərdir. Bundan əlavə, hər bir
tələbə hansı məktəbə daxil olmaq istədiyini dəxi göstərməlidir.
Darülfünunlara və başqa məktəblərə qəbul edilməkdən ötrü hamı
alman darülfünunları və başqa məktəblər nəzərə alınırlar. Almaniya
Hökuməti qeyd edir ki, hal‐hazırda dərs haqqından başqa bir adam
hər ay 3 və ya 4 yüz mark ilə güzəran edə bilər. 

NƏZARƏTLƏRDƏ 
[NAZİRLİKLƏRDƏ]

Posta və Teleqraf Nəzarətindən 
Posta və teleqraf ümuru [işlǝri] məmurlarına 9 təşrini‐sanidə

[noyabrda] böylə bir əmrnamə göndərilmişdir: 
“Azərbaycan nahiyəsindəki posta və teleqraf müdirlərinə: 
Ümuri‐zabitənin [idarǝçilik işlǝrinin] müxtəlif məmurlarının

müftə olaraq vəzifələrinə aid teleqraflar verməsi haqqında dəfəatilə
[dǝfǝlǝrlǝ] müraciət edildiyinə görə, təklif edirəm ki, bundan sonra
bu məsələ Hökumətdə lazımi surətdə həll olanadək bu düstura əməl
edəsiniz.

1. Vəzifələrinə aid məccani [pulsuz] teleqraf çəkmək ixtiyarına
malik olan, fəqət [ancaq, sadǝcǝ] Şurayi‐Vükəla rəisi [Nazirlǝr
Kabinetinin sǝdri], Posta və Teleqraf naziri və Posta və Teleqraf
Ümuru [İşlǝri] İdarəsi olacaqdır.

2. Bütün digər hökumət və ümuri‐zabitə məmurları, istər nazirlər,
nazir müavinləri, valilər, qəza qaimməqamları, bilümum [bütün]
verdikləri teleqramların hesabını ödəməlidirlər. 

3. Bütün ali zabitə, dəmiryol və hərbi məmurları qəbul edilmiş
tərifə [tarif] ilə ümumi əsas üzrə hökumət teleqrafından parası ilə
istifadə edə bilər. 

Posta və Teleqraf naziri: Aşurov
Katib: Bortsov”

Bu teleqrafın surəti Daxiliyyə nazirinə göndərilmişdir ki, lazımi
yerləri və məmurlarını istixbar [xǝbǝrdar] etsin. 

* * * 
Türüq və Məabir Nəzarəti [Nǝqliyyat vǝ Rabitǝ Nazirliyi]

“Metropol” müsafirxanasından sahildə Mirbabayev evinə köçübdür.

AZƏRBAYCAN POSTA VƏ 
TELEQRAF MƏKTƏBİ TƏSİSİ 

Qəzetəmizdə irəlidən xəbər verildiyi kimi, Posta və Teleqraf
Nəzarəti tərəfindən ənqərib [yaxın zamanda] Bakıda Posta və
Teleqraf məktəbi təsis ediləcəkdir. 

Məktəbin məqsədi posta və teleqraf işlərində hazırlıq görmüş
məmurlarla, teleqraf işlərinin lazımlı sənətkarlar – mexaniklər və ən
kiçik bir bozaqçılıqdan tutub müstəqil idarə rəisliyinə varıncaya
qədər mərkəzdə hazırlanmış projelərin (layihə) əməli cəhətini feilən
yapacaq gənclər hazırlamaqdır. 

Bu məktəbdə davam edəcək təhsil üç kursda olacaqdır ki, hər
kurs posta və teleqraf işlərinin bir şiqqəsini [hissǝsini] tədris
edəcəkdir. 

“ÀÇßÐÁÀÉÚÀÍ” ãÿçåòèíèí 1918-úè èë 13 нoéàáð (Чяршянбя эцнц) òàðèõëè XXXVIII íюìðÿñèíèí ADA Universitetinin dяstяyi ilя òðàíñëèòåðàñèéàñû
Çaharşǝnbǝ, 6 sǝfǝrülmüzǝffǝr sǝnǝ

1337. 13 tǝşrini‐sani sǝnǝ 1918.

Gündǝlik siyasi, ictimai, ǝdǝbi, 
iqtisadi türk qǝzetǝsidir

Məhəlli‐idarə:
Bakı, Vorontsovski vǝ Qubernski

küçǝlǝrin küncündǝ 4 nömrǝli evdǝ
“Azǝrbaycan” idarǝsi.

Telefon nömrǝ: 39‐60. 

Tǝk nüsxǝsi 50 qǝpik. 

Türk vǝ islamlığa müfid mǝqalǝlǝrǝ
sǝhifǝlǝrimiz açıqdır. 

Dǝrc olunmayan övraq iadǝ edilmǝz. 

Dǝrc edilǝn mǝqalatın mükafatını 
idarǝ tǝyin edir. 

Abunǝ şǝraiti: 
Yanvarın birinǝdǝk Bakı üçün 24,
başqa şǝhǝrlǝrǝ 35 rublǝdir. 

Bir aylığı Bakıda 12, 
başqa şǝhǝrlǝrdǝ 19 rublǝdir. 

Elan fiatı: sǝtri 2 rublǝ. Kǝrratla gedǝn
elanlar üçün güzǝşt edilir. 

Bununla bərabər, birinci kurs ikinci üçün və ikinci kurs da üçüncü
üçün hazırlıq sinfi məqamında olur. 

Hər kursu dörd ay və ümum üç kursu bir sənə zərfində müqtədir
şagirdan bu məktəbi bitirəcəklərdir. Riyaziyyat, hikməti‐təbiiyyə
[tǝbiǝt elmi], kimya, lisan, coğrafiya, posta əməliyyatı ilə teleqraf
müxabiratı [xǝbǝrlǝşmǝsi] bu kursda lazımi miqdarda tədris
ediləcəkdir. 

Hər kursda 288 (həftədə 18 dərs olmaq həsəbilə [hesabilǝ]) dərs
olur ki, həp üç kursda 864 dərs edir. 

Kiçik posta və teleqraf idarələrində bir kişi [nǝfǝr] posta məmu‐
ru, teleqrafçı və baxıcı vəzifələrini ifa etməyə məcbur olduğuna
binaən [görǝ], posta əməliyyatı ilə teleqraf işlərini birləşdirmək
lazım gəlir. 

Teleqraf xətti təmiratında emalatxanalarda və posta idarəsində
təcrübə üçün işləmək icbari olduğu kimi, təcrübəli mexaniklərin
təhti‐nəzarətində [nǝzarǝti altında] hər mütəəllim [şagird] imtahan‐
dan irəli müəyyən miqdarda işləməlidir. 

Daxil olanların yaşı, türk və rus lisanlarını bilişi və gördüyü təhsili
nəzəri‐etinaya alınacaqdır. Türk gənclərindən müxtəsər bir rusca
savadı olanlar, qeyri‐müsəlmanlardan isə türkcə qonuşmağı
bacaranlar qəbul ediləcəklərdir. 

Edadi məktəblərin 5‐inci sinfinə qədər təhsil görmüşlər üçün
dərslər acil proqram üzrə [olacaq], əməli və fənni tǝrǝflǝriylǝ aşina
olduqca kursları bitirmək mümkünatdandır.  

Təhsili itmam etdikdə [bitirdikdǝ] şagirdana [şagirdlǝrǝ] 4‐üncü
dərəcə məmur və yaxud kiçik mexanik sifətilə xidmət veriləcəyi
qətidir. Onlar da bir buçuq sənə dövlət xidmətindən kənar olma‐
malıdırlar. 

Məktəbdə mütəəllimlərdən [şagirdlǝrdǝn] həqqi‐tədris alı‐
nacaqdır. Fəqət fəqir və çalışqanlarını ikinci dərəcədən (kursdan)
başlayaraq bu para vergisindən azad edəcəklərdir. 

Həqqi‐tədris hər dərəcə üçün əllişər və bütün məktəbdə 150
rublǝ olacaqdır. 

Məktəb Posta və Teleqraf naziri həzrətlərinin təhti‐nəzarətində
[nǝzarǝti altında] olmaqla, məktəb müdir və müəllimləri şurası ilə
idarə ediləcəkdir. Müəllimlər şurasında nazir tərəfindən bir
mürəxxəs [nümayǝndǝ] iştirak edəcəkdir ki, bu da məsələlərin
həllində onlarla müsavi [bǝrabǝr] hüquqa malik olur. 

Bu məktəbdə təhsil bitirildikdən bir buçuq sənə sonra daimi
Posta və Teleqraf məktəbi üçün bir proqram hazırlanıb, Nəzarət
tərəfindən qəti olaraq təsdiq və həyata tətbiq ediləcəkdir. 

Posta və Teleqraf məktəbindən maəda [başqa], bir də radio (tel‐
siz teleqraf) məktəbi güşadı [açılması] bəklənilməkdədir. Bunun isə
proqram layihəsi şimdi hazırlanır. 

M. H. 

RƏSULZADƏ CƏNABLARI İLƏ MÜSAHİBƏ 

İstanbul Konfransının Azərbaycan heyəti‐mürəxxəsəsi
[nümayǝndǝ heyǝti] rəisi Rəsulzadə Məhəmməd Əmin cənabları
müxbirimizi hüzurlarına qəbulla, İstanbul təəssüratları haqqında lüt‐
fən böylə məlumat vermişlərdir: 

Heyətimizin qəsdi, Mərkəzi Dövlət nümayəndələri ilə bərabər,
İstanbulda vaqe olacaq Qafqaziya cümhuriyyətlərinin kofransında
iştirak etmək idi. Lakin siyasət aləmindəki təbəddülata [dǝyişiklik‐
lǝrǝ] görə konfrans baş tuta bilmədi. Hər halda bizim İstanbulda
olduğumuz mənfəətsiz keçmədi. Böylə ki, məruzə və mühazirələrimiz ‐
lə Türkiyə əhalisini Azərbaycan və onun ümid və arzuları ilə aşina
etdik. Burasını da qeyd etməlidir ki, İslam mərkəzi olan İstanbulda
Qafqaziya, xüsusən Azərbaycan haqqında məlumatları çox azdır.
Brest‐Litovsk əlavə müahidənaməsinin [müqavilǝsinin]  təbir və təf‐
siratı [şǝrh vǝ izah edilmǝsi] yolunda Türkiyə mətbuatı bizə böyük
müavinət [yardım] göstərdi. Bu əlavə müahidənamə münasibətilə
alman səfirinə  protest notası verdik. Bu məsələ haqqında Türkiyə
mətbuatı bizimlə həmrəy olub, bütün hüsnrəğbət və təvəccöhü
bizim tərəfimizdə idi. Biz hamı dövlət nümayəndələri ilə görüşüb
Azərbaycan əhvalı ilə onları aşina etməklə bərabər, müstəqil yaşa‐
maq hüququmuzu müdafiə etdik. Hər yerdə biz məhəbbətlə qəbul
edilib hüsn‐təvəccöhlə qarşılandıq. Rəsmi nota ilə biz Azərbaycanın
istiqlaliyyəti haqqında dövlətləri xəbərdar etdik. Bizim heyətimiz
təntənəli bir surətdə Türkiyə sultanı tərəfindən qəbul edildi. Sultan
həzrətləri bizim təbrik nitqimizə cavab olaraq izhar etdilər ki, Türkiyə
Hökuməti bacardığı müsaid vəsail [uyğun vasitǝlǝr] ilə Azərbaycan
istiqlaliyyətini mühafizə və müdafiə edəcəkdir. Bundan əlavə, sultan
həzrətləri Azərbaycan əhalisinə salam göndərilməsini xahiş etdi.

Üç ay bundan əqdəm [ǝvvǝl] vəfat edən Sultan Məhəmməd
xani‐xamisin [V Mehmedin] mərasimi‐dəfnində və hal‐hazırdakı
Sultan Məhəmmədisadisin [VI Mehmedin] təntənəli cülusi‐hümayu‐
nunda [taxta çıxma mǝrasimindǝ] iştirak etdik. Fürsətdən istifadə
edərək İstanbul əhalisini Azərbaycan əhvalı ilə aşina etməkdən
başqa, özümüz də Türkiyə həyatına bələd olduq. Türkiyə
adətlərindən bizim təəccübümüzü mövcib [tǝǝccübümüzǝ sǝbǝb]
olan bir əhvalı nəql etməliyəm. Sultanın vəfatından sonra onun
cənazəsi həsirə bükülüb dəhlizdə pilləkən altında qoyulur. Təzə sul‐
tan cənazə yanına gəldikdə, şeyxülislam təzə sultana müraciətən:
“Bax sənin də axırın bu tövr olacaqdır” deyir. 

Sǝlamlıq zamanında  sultan həzrətləri məscidə gəldikdə əsgərlər
onu “Padşahım, məğrur olma, səndən uca Allah var” nəğməsi ilə
qarşılayırlar. 

İstanbul əhvalı xeyli sakitdir. Qəzetələrin nümayişlər haqqında
verdikləri məlumat həqiqətdən uzaqdır. Əhali Hökumətə etibar və
etimad göstərməklə sülh müzakiratının [müzakirǝlǝrinin] axırını və
Cahan müharibəsinin nəhayətini bəkləməkdədir. Hər cür sinemalar
davam edib, mal ilə məmlu [dolu] olan dükanlar alış‐verişə məşğul‐
dur. Ərzaq cəhətdən ǝskiklik yoxdur. Ancaq qara çörək girvənkəsi 4
qəpikdən kartoçka ilə, ağ çörək isə kartoçkasız azad bir surətdə 2
manat 50 qəpiyə satılmaqdadır. Ət boldur və qiyməti də ucuzdur.
Müslimə [müsǝlman] qadınlar arasında olan tərəqqi məni nəhayət
dərəcədə şad və məsrur etdi [sevindirdi]. Türk qadınları fabrika,
zavod, mağaza, kantora, posta‐teleqrafda işləyib, nəhayət, darülfü‐
nunlarda [universitetlǝrdǝ] leksiyalara qulaq asanlar da az deyildir.
Hətta İstanbulun zahiri görkəmi Türkiyə milli mədəniyyətinin
qüvvətlənməsini isbat edir. Türkiyə evləri qədim türk üslubu ilə tik‐
ilib, hal‐hazıra qədər qədim türk memarlığı davam etməkdədir.
Türkiyə mətbuatına gəldikdə, bütün mətbuat türk milli mədəniyyə‐
tinin canlanmasına çalışmaqdadır. 

Parlaman haqqında 
Rəsulzadə cənabları Müsəlman Şurası sədri olmaq həsəbilə

[sǝbǝbilǝ] bu günlərdə dəvət ediləcək Parlaman məsələsindən bəhs ‐
lə deyir ki: 

Məlum olduğu üzrə, təşrini‐saninin 16‐sında sabiq Zaqafqaziya
Seyminin müsəlman əzalarından [üzvlǝrindǝn] 44 nəfərdən ibarət
Müsəlman Milli Şurası dəvət edilir. Milli Şura Parlamana təbdil edilib
[çevrilib], üzvləri isə 120 nəfərə qədər artırılmaqla qanunverici
müəssisə olacaqdır. Bu vaxt Parlamana, Gürcüstanda və

Ermənistanda olduğu kimi, əqəliyyət [azlıq] təşkil edən millət
nümayəndələri də daxil ediləcəklərdir. Müvəqqət Parlamanın
davamı heç bir halda Məclisi‐Müəssisan [Tǝsisçilǝr Mǝclisi] seçki
işlərini dayandırmayacaqdır. Birinci növbədə Parlaman cərəyan edən
siyasi məsələlərin həllinə məşğul olacaqdır. 

Qafqaziyanın müqəddəratı 
Mən Azərbaycanı müttəhidən Qafqaziya hökumətlərinin müx‐

tariyyətli bir hissəsi təsəvvür edirəm ki, bu hökumətlər də
Azərbaycan, Gürcüstan, Ermənistan və Şimali Qafqaziyadan ibarət
olmalıdırlar. Sülh Konfransında ümumi mənfəətləri müttəhidül‐qövl
[birgǝ; sözü bir olaraq] mühafizə və müdafiə etməkdən ötrü
Qafqaziya cümhuriyyətləri arasında olan ixtilaflı məsələlər sülh
təriqi [yolu] ilə həll edilməlidir. Bu nəzəriyyatı biz əvvəlcə
Zaqafqaziya Seymində yürütdüksə də, mütəəssifanə [tǝǝssüf ki], bir
para şəraitlə [bǝzi şǝrtlǝr sǝbǝbilǝ] bizim arzumuzun vücuda gəlməsi
mümaniətə [maneǝyǝ] düçar oldu. Ümidvar oluruz ki, hal‐hazırda
Tiflisdə iclas etməkdə olan Qafqaziya Cümhuriyyətləri Konfransı
Qafqaziyada sülh və qardaşlıq bərpa edilməsi üçün ümumi bir dil
tapar.

AZƏRBAYCANDA 

Şurayi‐Milli dəvəti ətrafında 
* Şurayi‐Millinin birinci iclası Bələdiyyə İdarəsi zalında vaqe ola‐

caqdır. Şurayi‐Milli üzvlərindən xahiş olunur ki, öz adreslərini Şurayi‐
Millinin Bələdiyyə İdarəsində müvəqqətən yerləşmiş olan dəftərxa ‐
nasına bildirsinlər. 

* Şurayi‐Milli Sədrinin xahişinə görə, Daxiliyyə Nəzarəti ilə Türüq
və Məabir Nəzarəti [Nǝqliyyat vǝ Rabitǝ Nazirliyi] tərəfindən
dəmiryol və posta məmurlarına Şurayi‐Milli üzvlərinin bilamümaniət
[maneǝsiz] Bakıya gəlmələri üçün müavinət [kömǝk] və müzahirət
[yardım, kömǝk] göstərilməsi binagüzarlığı edilmişdir [sǝrǝncam
verilmişdir]. 

* Gürcüstan Cümhuriyyətində olan Azərbaycan siyasi
nümayəndəsi Cəfərova teleqraf edilib, Seymin Gürcüstanda olan
müsəlman üzvlərinə Şurayi‐Millinin dəvəti gününün xəbər verilməsi
həvalə edilmişdir. 

* Milli Şura işlərinin hamısı Hökumət İşləri müdiri tərəfindən
Şurayi‐Milli sədrinə təslim edilmişdir. 

Şəki qəzası 
Gəncə valisi Daxiliyyə Nəzarəti naminə bir rapor göndərərək,

Nuxa qəzasında nizam və asayişin hökmfərma olduğunu [hökm
sürdüyünü] xəbər verir. Mühümmat və ərzağın bahalanması
Zaqafqaziya pulu ilə Nikolay pulunun qiymətləri bir olmadığından
irəli gəlmişdir. Hökumət bu barədə məlumat verdikdən sonra ərzaq
ucuzlaşmışdır. Əsgər təcəmmösü [yığılması] Şəki qəzasında parlaq
bir surətdə keçmişdir.

AZƏRBAYCAN PARLAMANI 
DƏVƏTİ MÜNASİBƏTİLƏ

I

Demokratik seçki üsulu ilə Məclisi‐Müəssisan [Tǝsisçilǝr Mǝclisi]
dəvətinədək məmləkəti Parlamansız buraxmamaq, həm bunca
mühüm tarixi və nazik [hǝssas] siyasi dəqiqələrdə dövlət ümurunun
[işlǝrinin] bütün ağırlıqlarını bir qaç ricaldan [adamdan] ibarət
Hökumət öhdəsinə atmamaq qəsdi ilə Azərbaycan Milli Şurasının
dəvətinə lüzum görülmüş və müəyyən qərar verilmişdir. Bu surətlə
təşrini‐saninin [noyabrın] 16‐sında Milli Şura çağırılır. 44 əzadan
[üzvdǝn] ibarət Şura birinci iclaslarında bütün məmləkətin mürəv‐
vici‐əfkarı olan [mövqeyini ifadǝ edǝn] bir Parlaman təşkil etmək
üçün dairəsini müəyyən əsaslarla genişlətməli, əzasının miqdarını
artırmalı olacaqdır. Fəqət bu məsələni gələcək məqaləmizə
buraxaraq, bu gün ancaq Milli Şuranın mahiyyətindən və sabiq fəa‐
liyyətindən bəhs etməyi lazım gördük. 

Müvəqqət Parlamanımızın bünövrəsini təşkil edən Şurayi‐Milli,
sabiq Zaqafqaziya Seyminin 44 kişidən [nǝfǝrdǝn] mütəşəkkil
[ibarǝt] Müsəlman fraksiyasıdır ki, burada bütün siyasi cərəyanların
nümayəndələri iştirak edirlər (nəhayət [ifrat] sol sosialistlərdən
başqa). Bunların həpsi ümumi, müstəqim [birbaşa], müsavi
[bǝrabǝr] və gizli seçki əsası üzərinə intixab edilmiş [seçilmiş]
Məclisi‐Müəssisan üzvləri olmaq həsəbi ilə [olduqları üçün] tam
mənası ilə xalq nümayəndələridir. Şimdi məmləkətə xalq nü‐
mayəndəliyi lazım və yeni seçkilər icrası üçün vaxt qeyri‐müsaid olan
bir zamanda müvəqqət Parlaman əzalığına hamıdan ziyadə həmin
məzkur [adı çǝkilǝn] Şura müstəhəqdir [layiqdir, haqqı çatır]. Digər
tərəfdən, məzkur Şuranın bütün heyəti və hər üzvü ayrılıqda sabiq
fəaliyyətilə dəxi böylə istehqaq [haqq] qazanmışlardır. 

Söz burasındadır ki, Zaqafqaziya Seymi dəvəti və onun içərisində
Azərbaycan Türk Milli Şurası elanı və hər ikisinin fəaliyyəti öylǝ bir
zamana təsadüf etmişdir ki, bütün Qafqaziya hərc‐mərc atəşi içində
olaraq bir şəhərdən digərinə deyil, bir köydən o birinə belə xəbər
çatmayırdı. Buna görə də Azərbaycan əhalisi Şurayi‐Millinin
fəaliyyətindən tamamilə bixəbər qalmışdır. Bu səbəblədir ki, şimdi
Milli Şura yenidən dəvət edildikdə, camaata onun sabiq
fəaliyyətindən məlumat verməyi vacib bildik. 

Az bir müddət davam etmiş olan Seym və Milli Şura, bütün
fəaliyyətini Dövləti‐Osmaniyyə ilə Zaqafqaziya münasibatına [müna‐
sibǝtlǝrinǝ] həsr etmişdir. Zaqafqaziya siyasiyyununun
[siyasǝtçilǝrinin] bütün fikrini Qafqaziya cəbhəsinin əlverişli bir
surətdə ləğvi və Osmanlı ilə əlaqənin qaydaya salınması məsələləri
işğal etmişdir. Bu xüsusda mənafelərin ixtilafı meydana çıxmışdır. 

Milli Şura hərc‐mərcdən dolayı camaatdan ayrı düşdüyündən, öz
fəaliyyəti və planları barəsində məlumat verə bilməmişdir. Bundan
əlavə, bir çox məsələlər və siyasi mülahizələr şəraiti‐mövcudədən
[mövcud şǝraitdǝn] dolayı açıla bilmirdi. Bu zaman hərc‐mərc içində
və bolşevik təhlükəsi altında qalmış camaat müsəlləh [silahlı]
qüvvəyə ehtiyac olduğunu hiss edirdi. Fəqət bu qüvvəni nə Milli Şura
verə bilirdi, nə də Seym. Ona görədir ki, camaatın da gözü Osmanlı
qardaşlarımızın ordusunda idi. Çünki nicatını ancaq Türkiyədə
görürdü və intizar içində qaldığı halda türklərin gec gəlmələrindən
darılaraq, siyasi nümayəndələrimizi müqəssir tuturlardı. Siyasi
nümayəndələrimiz bunu hiss edirlərdi. Camaat ilə
nümayəndələrimi zin rəyləri bir idi. Fəqət bununla belə Milli Şura çox
ağır şərait altında işləyirdi. Bir tərəfdən iğtişaş, haqsızlıq və zülüm‐
lərdən təngə gəlmiş camaat, Milli Şura fəaliyyətindən bixəbər
qalaraq heç əsası olmadığı etimad və etibarsızlıq ibraz edirdi
[göstǝrirdi]. Digər tərəfdən mütəşəkkil qara fikirli adamlar tam cid‐
diyyətlə çalışırlardı. Bunlar siyasi nümayəndələrimizi xalq nəzərində
etibardan salmaq üçün camaat arasında danışırlardı ki,
nümayəndələrimiz ermənilərə, ingilislərə, daha bilməm kimlərə
satılmışlar. Bunlar Osmanlı qoşununun Azərbaycana gəlməsinə razı
deyildirlər. Qara fikirlilərin böylə təbliğatına yorulmuş, təngişmiş

camaat inanırdı və nəticədə camaatla fikri və arzusu bir olan Milli
Şura ilə camaat miyanında [arasında] fəlakətli bir uçurum çıxdı.
Fəlakətli nəticəsi də çox tez meydana çıxdı. 

Digər tərəfdən Tiflisdə dəxi Milli Şuramız hər tərəfdən
ədavətkaranə [düşmǝncǝ], zəhərlə məsmum [zǝhǝrlǝnmiş] mühit
içində qalmışdı. 

Bu xüsusda yarın. 
X. İ. 

BAKI XƏBƏRLƏRİ

Bakı valisi 5‐inci dairə polisinə xəbər vermişdir ki, Mərkəzi Ev
Komitəsinə ev təşkilatı ictimalarından [yığıncaqlarından] ötrü xüsusi
izin almaq lazım gəlmədiyini elan etsin. Fəqət ictima və iclas
barəsində qalabəyinə [polismeysterǝ, şǝhǝrin polis müdürünǝ]
xəbər verməlidir ki, məclisdə həll ediləcək məsaildən
[mǝsǝlǝlǝrdǝn] başqa şey müzakirə edilməməkdən ötrü xüsusi polis
məmuru göndərsin. 

Mənzil məsələsi 
Ev sahibləri ilə kirayənişinlər miyanındakı [arasındakı] əlaqə

haqqında Daxiliyyə naziri Bakı valisinə böylə bir müraciətdə bulun‐
muşdur:

Cənablarınıza əhali arasında təbliğ və təbşirdən [xǝbǝr ver‐
mǝkdǝn] ötrü elan edirəm ki, ev sahibləri ilə kirayənişinlər
miyanında eylülün [sentyabrın] 15‐inə kimi əqd edilmiş [bağlan‐
mış] (şifahi və təhriri [yazılı]) müqavilələr barəsində polis deyil,
məhkəmələrə müraciət etməlidirlər. Eylülün 15‐indən sonra xud‐
səranə [özbaşına] mənzilləri tutmuş kirayənişinlər məsələsi isə
mənim dəftərxanam cǝnbindǝki [nǝzdindǝki] həcz [müsadirǝ]
şöbəsinə müraciət edilməlidir.

Xırsızların dərdəst edilməsi [tutulması]
Təşrini‐əvvəlin [oktyabrın] əvaxiri [axırları], təşrini‐saninin

[noyabrın] əvailində [ǝvvǝllǝrindǝ] Telefonnı caddədə vaqe bir neçə
baqqal mağazalarından xırsızlıq yapılmışdı. Seyidəli Mirkazımovun
mağazasından 25 min rublə, Ağaseyid Səidovun mağazasından 8 min
rublə, Ələkbər Məşədi Zeynal oğlu mağazasından 7 min rublə, Əlöv‐
sət Nəcəf oğlundan və Əliağa Ələsgər oğlundan 4 min rublǝlik əşya
oğurlanmışdı. Təhqiqatdan anlaşılmışdır ki, işbu xırsızlığı 17 sinnində
[yaşında] Haşim Hüseyn oğlu, 18 yaşlı Bayram Mehman oğlu, 18
yaşlı Mirvahab Seyidağa oğlundan mürəkkəb bir xırsız dəstəsi yap‐
mışdır. Təftiş əsnasında bunlarda oğurlanmış əşyanın bir hissəsi; bir
çox açar və xırsızlıq ləvazimatı tapılmışdır. Bunlar yapdıqlarını boyun‐
larına almaqla bərabər, kimlərə satdıqlarını da söyləmişlər. Bunların
göstərdiyi kimi Yusif Əliyev, Babacəlil İsmayıl oğlu, Vəli Fətullah oğlu,
Həsənəli Rəcəbov, Əliağa Quliyev, Abbasəli Qafar oğlu, Ağakişi
Səlimzadə, Məhəmmədəli Səlimov, Ələkbər Cəfərov, Qasım Mürvət
oğlu dükanlarında oğurlanan əşyanın qismi‐əzəmi [çox hissǝsi]
tapılmışdır. Dərdəst edilmiş xırsızlardan Mirvahabda 2500 rublǝ para
tutulmuşdur. İşbu pul Mirkazımındır. Tapılmış əşya sahiblərinə qay‐
tarılmışdır. Xırsızlar istintaqdan sonra polis müfəttişinə verilmişdir ki,
hərbi məhkəməyə verilsinlər. Mal alanlar Daxiliyyə Nəzarətinin
əmrini icra etmədiklərindən naşi [ötrü] məhkəməyə verilmişlər. 

Qarət 
Saratov quberniyası sakini Mahmud Maturin təşrini‐saninin

8‐ində 6‐ıncı məntəqə pristavına xəbər vermişdir ki, həmin dairə
polis məmurluğuna təyin edildikdən sonra vəzifəsini ifadan ötrü
Binəqədi kəndinə gedirmiş. Digah ilə Binəqədi arasında 2 nəfər
bədəfkar [pis fikirli, yaramaz] onun yorğan‐döşəyini və 235 rublǝ
pulunu almışlar. Canilərin tövqifi [hǝbs edilmǝsi] üçün lazımi tədabir
ittixaz edilmişdir [tǝdbirlǝr görülmüşdür].

Teatro‐musiqi 
Cümə günü təşrini‐saninin (noyabr) 15‐ində Hökumət teatrında

Hacıbəyli Qardaşları Müdiriyyətinin aktyorları tərəfindən mövqeyi‐
tamaşaya qoyulacaqdır bu mövsümdə birinci dəfə olaraq “Dağılan
tifaq” faciəsi və dalınca “Axşam səbri xeyir olar” komediyası. Biletlər
indidən teatronun kassasında satılmaqdadır. 

Sǝşənbə [çǝrşǝnbǝ axşamı] günü ayın 19‐unda mövqeyi‐
tamaşaya qoyulacaqdır Namiq Kamal bəyin məşhur “Vətən” nam
əsəri. 

“İttihad” mǝktǝbi 
Bu gündǝn etibarǝn açılmış. Yeni vǝ keçǝn sǝnǝdǝki kǝndi

şagirdlǝrini hǝr gün saat 9‐dan 10‐dǝk mǝktǝb idarǝsindǝ qeyd vǝ
qǝbul edir. Dǝrslǝr isǝ 16 tǝşrini‐sanidǝ başlanacaqdır. 

Mǝktǝb idarǝsi.

Bakı Vergi Bürosu 
B. S. Borşşak vasitǝsilǝ müştǝrilǝrǝ elan edir ki, ǝlavǝ gǝlir vergisi

barǝsindǝ şikayǝtlǝr ancaq bu il kanuni‐ǝvvǝlin [dekabrın] 1‐inǝ (yaş
üsuluyla)  kimi qǝbul edilǝcǝkdir. 

Bu vaxtdan sonra şikayǝtlǝr qǝbul edilmǝyǝcǝkdir. 
Vergi vǝrǝqǝsini almayanlar dǝxi hüquqlarını itirirlǝr. 
Ünvan: Voronsovski caddǝdǝ nömrǝ 4 (Parapet küncündǝ). 
Qǝbul edilir hǝr gün axşam saat 6‐dan 9‐a kimi. 

“Türk Ocağı” 
Cümǝ günü noybrayının 15 (28)‐indǝ Nikolayevski küçǝdǝ

Haşımovun mülkündǝ, sabiq Raboçi klubda Türk Ocağının salonun‐
da Türkiyǝ sǝyahǝtindǝn dönmüş olan Mǝhǝmmǝd Əmin Rǝsulzadǝ
ǝfǝndi tǝrǝfindǝn “Türkiyǝ xatiratı” ünvanında konfrans verilǝcǝkdir. 

Konfrans saat 6‐da başlanacaqdır. 
Hǝqqi‐düxuliyyǝ [daxil olma haqqı] Türk Ocağı nǝfinǝ [xeyrinǝ]

2manat qǝrar qoyulmuşdur. 

Elan
Hal‐hazırda əhali arasında təqsim edilən [paylanan] çayın eyi

olmadığı şayiələrinin intişar tapmasından [yayılmasından] naşi [ötrü]
Bakı Şəhər İdarəsinin Ərzaq şöbəsi Bakı şəhəri və ətrafı əhalisinə
elan edir ki, camaat arasında təqsim edilən çay axırıncı dəfə xaricdən
alınmışdır. 

Bu yaxında xaricdən çay gözlənilmədiyindən, əhalinin bu çayı
almaları arzu olunur. 

Bakı Şəhər İdarəsinin Ərzaq şöbəsi

ELANİ‐RƏSMİ
Polis Müfəttişi‐Ümumiliyindən 

Keçǝn Türk‐Rus müharibǝsindǝ Ərzurum vǝ hǝvalisindǝn
[ǝtrafından] tutulan müsǝlman qadın vǝ çocuqları Bakıya gǝtirilǝrǝk
para müqabilindǝ heyvanlar kimi satıldığı vǝ ya sabiq rus hökumǝti‐
imperatoriyǝsi tǝrǝfindǝn arzu edǝn ǝşxasa [şǝxslǝrǝ] verildiyi ǝldǝ
edilǝn iki müsǝlman çocuğunun  ifadǝsi üzǝrinǝ yapılan tǝhqiqat
nǝticǝsindǝn anlaşılmışdır. 

Bu kimi müsǝlman çocuqlardan hǝr kimdǝ var isǝ Polis Müfǝttişi‐
Ümumiliyinǝ tǝslim etmǝlǝri vǝ ǝks tǝqdirdǝ bu kimilǝrin çocuq
ticarǝti yapan canilǝr kimi dǝrdǝst [tutularaq] vǝ tǝcziyǝ edilǝcǝklǝri
[cǝzalandırılacaqları] vaqe olan ǝmri‐mǝxsus [xüsusi ǝmr] üzǝrinǝ
elan olunur. 

Türkçə savadlı, təcrübəli bir nəfər şəxs lazımdır ki, Varansovski
küçədə, nömrə 7, “Professional” yazı kabinəsində yazı işlərinə
məşğul olsun.  

At satılır 
Ərəb cinsi, al rəngində at satılır. Yaşı 4 yarım, boyu 1 metrə 56

santim. Mənzil Müfəttişliyində Ərzaq şöbəsindən sormalı. Mariinski,
6 nömrə. 

Diş müalicəxanası
S.M. İtkinin süni diş laboratoriyası 

Dişlərin ağrısız çəkilməsi. Tǝzə üsulla farfor və qızıl dişlər qon‐
darılması. Dişlərini qayıtdırmaq və diş qoydurmaq xahişində olanlar
səhər saat 9‐dan birə və 4‐dən 6‐ya qədər qəbul olunurlar. 

Ünvan: Bolşoy Marskoy küçədə 37 nömrǝli ev, telefon 06‐25.
208       

Berlin Darülfünununun hǝkimi 
L. Melkumyans

Əmrazi‐tǝnasüliyyǝ [cinsi xǝstǝliklǝr] vǝ dǝri naxoşlarını qǝbul
edir. Qan damarlarına “606” vǝ “916” dǝvalarını istemal [tǝtbiq]
edir. Hǝr gün saat 2‐4‐ǝ kimi. 

Ünvan Birjevoy caddǝdǝ Malakan bağçası qarşısında hǝkim
Temirxanyanın müalicǝxanasında. Telefon nömrǝlǝri 29‐85 vǝ 32‐77. 

Diş həkimi Melçarski  
Torqovaya soqaqda Muxtarovun xanəsində nömrə 15. Dişlərə

tədavi edir, doldurur, ağrısız ixrac edir. Gözəl altun və sairə dişlər
emal edir. Xəstələri qəbul edir: sübh saat 9‐2‐yǝdək.

Həkim S. L. Şklovskaya
Mamalıq və daxili ünas əmrazını [qadın xǝstǝliklǝrini] qəbul edir.

Naxoşlar qəbul   olunur: səhər saat 9‐dan birǝ və 5‐dən 7‐yə qədər.
Ünvan: Aziatski küçədə nömrə 153, Bolşoy Marskoy və Krasnovodski
küçələrin arasında. Telefon: 50‐67.

Doktor Kamilǝ xanım İsmayılov 
Uşaq vǝ ǝmrazı‐daxiliyyǝsi [daxili xǝstǝliklǝri] olan naxoşları hǝr

gün sabah saat 10‐dan 2‐yǝdǝk vǝ axşam 4‐7 qǝbul edir.
Adres: Armyanski 16. Telefon 56‐89. 

Doktor F. S. Şteyn
Naxoşları qǝbul edir sǝhǝr saat 9‐dan 12‐yǝdǝk, axşam

saat 5‐dǝn 7‐yǝdǝk. 
Mariinski vǝ Tarqovı caddǝlǝrin küncündǝ Əşrǝfovun evi, “Jorj”

ǝksxanası. Telefon nömrǝ 54‐44. 

Arvad diş həkimi Z. A. Şexter xanım 
Dişlər ağrısız çıxarılır. Qızıl qapaq, qarma və hər növ qayırma

dişlər. Dişin yaxşı qayrılması təmin olunur. Kənardan gələnlər üçün iş
tezliklə görülür. Qiymətlər münasibdir. 

Qəbul olunur 9‐dan 2‐yə və axşam 4‐dən 7‐yə kimi. Vorontsovski
küçə, 14 nömrǝli evdə, paradnı qapıdan.

Doktor Ağahüseyn Kazımov 
Əmrazı‐daxiliyyəyə [daxili xəstəliklərə] mübtəla olanları qəbul

edir hər gün saat 5‐dən 7‐yə kimi. Parapet, Şəbi İbrahimovun evin‐
də, 3‐cü mərtəbə. Telefon 27‐86. 

Arvad diş həkimi Moiseyeva‐Levin
Olqinski caddədə ev nömrə 5, 3‐üncü mərtəbə, sağda. Telefon

nömrə 06‐23.
Dişlərə müalicə edir, çıxarır. Kauçuk və qızıl üzərində sabiq Berlin

şəhər müalicəxanasının müdiri nəzarəti altında süni dişlər qayırılır. 
Qəbul edir: səhər saat 9‐dan 1‐ə kimi; axşam saat 5‐dən 8‐ə kimi.

Mama‐feldşer M. K. Markoviç  
Hamilǝ vǝ azad olmuş qadınları qǝbul edir. 
Bǝdǝnǝ dǝrman vurur vǝ masaj edir. 
Hǝr gün saat 10‐dan 12‐yǝ kimi. Nijni Kladbişinski caddǝdǝ ev

nömrǝ 89. Telefon 34‐36. 
Burada hǝkim daxiliyyǝ vǝ ǝmrazı‐tǝnasüliyyǝ [cinsi xǝstǝliklǝr],

qadın vǝ cǝrrahiyyǝ naxoşları saat 3‐dǝn 5‐ǝ kimi qǝbul edir. 

Doktor Əliheydǝr Allahverdiyev 
Daxili naxoşları qǝbul edir sǝhǝr saat 8‐dǝn 10‐a kimi, axşam

saat 4‐dǝn 6‐ya kimi. İçǝri şǝhǝrdǝ bağın qarşısında Minaretski küçǝ,
ev nömrǝ 1. Telefon nömrǝ 36‐91. Б. Минаретская ул., д. N 1.
Телеф. 36‐91.

Diş tǝbibǝsi Altmanın diş müalicǝxanası
Naxoşları qǝbul edir saat 8‐dǝn 1‐ǝ kimi, 4‐dǝn 7‐yǝ kimi, qadın‐

ları 1‐dǝn 3‐ǝ kimi. Dişlǝrǝ müalicǝ edir, doldurur, ağrısız çıxarır vǝ
qızıl vǝ kauçuk üzǝrindǝ süni dişlǝr qayırır. Hǝrbilǝrǝ, mǝktǝblilǝrǝ
vǝ çocuqlara külli faiz edilir. 

Ünvan: Şamaxinski caddǝdǝ ev nömrǝ 20. Aptek qarşısında.
Telefon 18‐73. 

Maarif Nǝzarǝti ǝmrlǝri
“9 təşrini-sani 1334”: Burada il, rumi tǝqvimlǝ ver-

ilmişdir; miladi tǝqvimlǝ 9 noyabr 1918-ci ilǝ uyğundur. 

Ziraǝt Nǝzarǝtinin ǝmri 
“9 təşrini-sani 1334”: Burada il, rumi tǝqvimlǝ ver-

ilmişdir; miladi tǝqvimlǝ 9 noyabr 1918-ci ilǝ uyğundur.

Teleqraf xǝbǝrlǝri
“Məhəlli məmurlar bu əsgərlərin Tiroldan keçib

getmələrinə və dəmiryolundan istifadə etmələrinə
mümaniǝt [maneǝ] göstərmişlərdir.”: Qǝzetdǝ “mü-
maniǝt” [maneǝ] yerinǝ “müavinǝt” [kömǝk] get-
mişdir.

“Bavariya Hərbiyyə vəziri…”: Bavariyanın Hǝrbi
naziri 11 dekabr 1916-cı ildǝn 8 noyabr 1918-ci ilǝ

qǝdǝr Filip fon Hellinqrat, 8 noyabr 1918-ci ildǝn 21
fevral 1919-cu ilǝ qǝdǝr Albert Roshapter olmuşdur.

Sülh ǝtrafında: Sülh müzakiratı
“«F. T.» qəzetǝsinin...”: “Frankfurter Zeytunq”

qǝzeti nǝzǝrdǝ tutulur.

Almaniya ilǝ mütarikǝ şǝraiti haqqında 
“Neçə gün bundan irəli «Hamburqer

Fremdenblat»ın ədalətli bəyanında deyilir ki...”:
Cümlǝnin bu hissǝsi sǝhv tǝrcümǝ edilmişdir.
Belǝ olmalıdır: “Bir neçǝ gün bundan irǝli
«Hamburqer Fremdenblat»ın haqlı olaraq dediyi
kimi...”

Ermǝni-gürcü münasibatı 
“Bir hissəsini Gürcüstan, bir hissəsini Ermənistan,

bir hissəsini özümüz yerləşdirəcəyimizi dəröhdə
etdik.”: Çıxışın bu hissǝsi sǝhv tǝrcümǝ edilmişdir.
Belǝ olmalıdır: “Tǝklif etdik ki, qaçqınların üçdǝ biri-
ni Ermǝnistanın sǝrhǝdlǝri daxilindǝ qǝbul etsinlǝr,
üçdǝ birini Armavir rayonuna göndǝrsinlǝr, üçdǝ biri-
ni isǝ biz özümüzdǝ saxlamağa söz verdik.”

Nǝzarǝtlǝrdǝ: 
Posta vǝ Teleqraf Nǝzarǝtindǝn

“Ümuri-zabitənin [idarǝçilik işlǝrinin] müxtəlif
məmurlarının...”: Burada söhbǝt bǝzi yüksǝk çinli
dövlǝt mǝmurlarından gedir.

Azǝrbaycan Posta vǝ Teleqraf  mǝktǝbi tǝsisi 
“Edadi məktəblərin 5-inci sinfinə qədər təhsil gör-

müşlər üçün...”: Ən az beşinci sinfǝ qǝdǝr tǝhsil gör-
müş şagirdlǝrin poçt vǝ teleqraf mǝktǝbindǝ sürǝt -
lǝndirilmiş proqram ǝsasında tǝhsil alaraq, dörd aylıq
kursları daha qısa müddǝtdǝ başa vurması nǝzǝrdǝ
tutulurdu.

“M. H.”: Bu imza Hǝnǝfi Zeynallıya mǝxsusdur.

Rǝsulzadǝ cǝnabları ilǝ müsahibǝ
“Brest-Litovsk əlavə müahidənaməsinin...”: Brest-

Litovsk müqavilǝsinǝ ǝlavǝ olaraq 27 avqust 1918-ci
ildǝ Berlindǝ imzalanan Almaniya-Rusiya sazişi
nǝzǝrdǝ tutulur. Bu sazişin Altıncı fǝsli Qafqaz
barǝsindǝ idi.

“Bu əlavə müahidənamə münasibətilə alman səfir-
inə...”: Bu dövrdǝ Almaniyanın İstanbuldakı sǝfiri
Bernstrof olmuşdur.

“Bizim heyətimiz təntənəli bir surətdə Türkiyə sul-
tanı tərəfindən qəbul edildi.”: Burada vǝ davamında
söhbǝt, Azǝrbaycan heyǝtinin 3 iyul 1918-ci il tar-
ixindǝ taxta çıxan Osmanlı sultanı VI Mehmed Vǝhi-
dǝddini tǝbrik etmǝsindǝn gedir.

“Sǝlamlıq zamanında…”: Osmanlı dövlǝtindǝ
padşahların cümǝ namazını xalqla birgǝ qılması,
namazdan ǝvvǝl vǝ sonra xalqla görüşmǝsi adǝti
“sǝlamlıq”, yaxud “cümǝ sǝlamlığı” adlanırdı.

Azǝrbaycan Parlamanı dǝvǝti münasibǝtilǝ 
“X. İ.”: Bu imza Xǝlil İbrahimǝ mǝxsusdur.

Müdirlər: 
Ceyhun bəy Hacıbəyli
Şəfi bəy Rüstəmbəyli 

